MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI  

LAQGĦA NRU. 22
L-Erbgħa, 12 ta' Mejju, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fid-9.07 a.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Charles Buhagiar, l-Onor. Austin Gatt, l-Onor. Carmelo Mifsud Bonnici, l-Onor. George Pullicino, l-Onor. Karmenu Vella u l-Onor. Francis Zammit Dimech kienu preżenti.

Iċ-Chairman tal-Kumitat talab lill-Membri tal-Kumitat sabiex kemm jista’ jkun ma jsirux cross debates u sabiex jindirizzaw lis-Sedja waqt id-diskorsi tagħhom.  Huwa fakkar li ma jistgħux isiru rimarki min-naħa tal-pubbliku li jkun preżenti għal-laqgħat tal-Kumitat.

L-Onor. Francis Zammit Dimech ġibed l-attenzjoni tal-Kumitat dwar rappurtaġġ skorrett ta’ l-aħħar laqgħa minn Super1 TV.  Iċ-Chairman appella sabiex ma jkunx hemm misreporting mill-mezzi tal-media. 

MINUTI

Il-Kumitat qabel li l-Minuti tal-Laqgħa Nru. 21 li saret fil-11 ta’ Mejju 1999, jiġu emendati kif ġej:

Il-paragrafu li jispiċċa bil-kliem “Il-pariri li jistgħu jingħataw il-Membri ta’ dan l-istess Kumitat m’għandhom jiġu traskritti.” għandu jispiċċa bil-kliem “Il-konsulenti li jistgħu jintalbu biex jagħtu pariri lill-Membri ta’ dan il-Kumitat m’għandhomx jindirizzaw lill-Kumitat u allura dak li jgħidu ma jiġix traskritt.”.

Fil-paragrafu li jibda bil-kliem “L-Onor. Charles Buhagiar iddikjara”, minflok il-kliem “waħda mill-consortia nvoluti” għandhom jidħlu l-kliem “il-kumpannija Campers & Nicholson li wrew interess”.

Għandu jiġi ndikat li fuq talba tal-Kumitat, l-Onor. Francis Zammit Dimech aċċetta li jippreżenta d-dokumenti li fil-fatt tqiegħdu matul dan il-Kumitat.

Il-Minuti emendati tal-Laqgħa Nru 21 li saret fil-11 ta’ Mejju 1999 ġew konfermati.

DISKUSSJONI DWAR L-GĦOTI TA’ ENFITEWSI TEMPORANJA TA' ART, BINI U DRITT TA' RMIĠĠ FIL-BIRGU, L-ISLA U KALKARA LILL-PORT COTTONERA LTD U LILL-COTTONERA WATERFRONT GROUP PLC  -  KONTINWAZZJONI

L-Onor. Charles Buhagiar talab sabiex jiġi msejjaħ quddiem il-Kumitat il-Perit John Sciberras, Direttur Ġenerali fid-Dipartiment ta’ l-Artijiet u l-Perit Vince Cassar, Direttur Ġenerali fid-Dipartiment tax-Xogħlijiet u ta r-raġunijiet għalfejn.

L-Onor. Buhagiar talab ukoll li tiġi ppreżentata pjanta li tindika l-bċejjeċ ta’ art li kienu se jittieħdu bil-proġett tal-Kottonera ta’ żmien l-amministrazzjoni Laburista kif ukoll dawk li se jittieħdu bil-proġett ta’ l-amministrazzjoni Nazzjonalista preżenti.

Wara diskussjoni ntlaħaq qbil li għandha tiġi ppreżentata il-pjanta mitluba.

L-Onor. Charles Buhagiar talab li l-Kumitat jingħata informazzjoni dwar jekk qattx ġiet inkluża l-klawsola li teżisti fil-kuntratt preżenti dwar permuta ta’ art – b’referenza għall-boatyard fil-bajja tar-Rinella – f’kuntratti li saru qabel fejn art tal-Gvern ġiet mogħtija b’riżoluzzjoni tal-Parlament.

L-Onor. Austin Gatt irrimarka li tali reċerka ma tistax tiġi limitata għal dik l-art li ngħatat b’riżoluzzjoni tal-Parlament iżda għandha tinkludi kull art u proprjeta’ mogħtija bi kwalunkwe titolu skond il-liġi u għaldaqstant oġġezzjona għal din it-talba. 

Iċ-Chairman ressaq it-talba għall-vot.  Il-Kumitat ivvota hekk:

FAVUR



KONTRA

L-Onor.



L-Onor.

Brincat Leo



Gatt Austin

Buhagiar Charles


Mifsud Bonnici Carmelo

Vella Karmenu  


Pullicino George






Zammit Dimech Francis

It-talba ta’ l-Onor. Buhagiar ma ġietx milqugħa.

Skond il-ftehim milħuq fil-Laqgħa Nru 21 tal-11 ta’ Mejju 1999, l-Onor. Francis Zammit Dimech ippreżenta dawn id-dokumenti quddiem il-Kumitat:

A Report on the Proposals submitted by the Short-Listed Consortia for the Rehabilitation and Development of the Cottonera Waterfront;

Development Brief for the Regeneration of the Cottonera Waterfront – First Draft    June 1997; u

Informazzjoni dwar ix-shareholders tal-Cottonera Waterfront p.l.c. u tal-Port Cottonera Ltd.

L-Onor. Karmenu Vella peress illi sostna li dan kien proġett ġdid, ippropona li ssir talba lid-Direttur tal-Verifika biex jinvestiga u jippreżenta rapport dwar kellhiex tinħareġ sejħa ġdida għall-partijiet interessati.

In-naħa tal-Gvern oġġezzjonat u tat ir-raġunijiet għalfejn.

Iċ-Chairman ressaq din it-talba għall-vot.  Il-Kumitat ivvota hekk:

FAVUR



KONTRA

L-Onor.



L-Onor.

Brincat Leo



Gatt Austin

Buhagiar Charles


Mifsud Bonnici Carmelo

Vella Karmenu  


Pullicino George






Zammit Dimech Francis

Iċ-Chairman iddikjara li la kien hemm tliet membri tal-Kumitat favur, it-talba ta’ l-Onor. Karmenu Vella ġiet aċċettata.

In-naħa tal-Gvern oġġezzjonat għal din id-deċiżjoni u għalhekk iċ-Chairman irriserva d-dritt li jagħti ruling fil-laqgħa li jmiss u li jekk it-talba finalment tiġi milqugħa dan ikun mingħajr preġudizzju għad-diskussjoni li għandha tkompli.

Fil-11.50 p.m. il-Kumitat aġġorna għal nhar l-Erbgħa, 12 ta' Mejju 1999, fil-5.00 p.m.  bl-istess aġenda.

